MINUTI

KAMRA TAD-DEPUTATI
L-GĦAXAR PARLAMENT
KUMITAT PERMANENTI DWAR IL-KONTIJIET PUBBLIĊI

LAQGĦA NRU. 25
L-Erbgħa, 26 ta’ Ottubru, 2005.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:08 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Chris Agius; l-Onor. Robert Arrigo; l-Onor. Mario de Marco; u  l-Onor. Michael Farrugia (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 24 li saret fit-12 ta’ Ottubru, 2005 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand il-Perit Paul Camilleri, Chairman tal-Fondazzjoni għas-Servizzi Mediċi fejn fiha ta l-informazzjoni li kien ġie mitlub jagħti fil-laqgħa preċedenti.
Il-Kumitat stieden lis-Joseph G. Galea, Awditur Ġenerali, sabiex jieħu parti fil-Kumitat.

RAPPORTI ANNWALI U STQARRIJIET FINANZJARJI TAL-FONDAZZJONI GĦAS-SERVIZZI MEDIĊI GĦAS-SNIN LI GĦALQU FIL-31 TA’ DIĊEMBRU 2003 U FIL-31 TA’ DIĊEMBRU 2004 (Kont.)
Id-diskussjoni rriżumiet mit-12 ta’ Ottubru, 2005.
Il-Perit Paul Camilleri, is-Sur Mario Magro u s-Sur Emmanuel Micallef, President, Financial Controller u Head of Corporate  Services tal-Fondazzjoni għas-Servizzi Mediċi rispettivament ħadu sehem fil-Kumitat fejn sarulhom xi mistoqsijiet dwar l-imsemmija rapporti u stqarrijiet finanzjarji.

L-Onor. Michael Farrugia talab li l-Kumitat jingħata:
1. Informazzjoni dwar kif se jkun maqsum in-numru ta’ sodod bejn acute u rehabilitation;

2. Kopja tal-ftehim li sar fuq l-apparat mediku nkluż l-appendiċi ta’ l-istess kuntratt;

3. Stima tal-prezz totali ta' l-isptar meta jitwaħħal l-apparat ta’ l-IT, l-apparat mediku u l-affarijiet l-oħra kollha;
4. Il-vantaġġi li l-isptar ikollu l-infrastruttura tiegħu bil-management tal-kċina mogħtija b’tender meta mqabbel mas-sistema li fil-fatt ntagħżlet.

5. Informazzjoni dwar jekk il-ftehim li ġie ffirmat dwar l-apparat mediku huwiex l-istess ftehim li kien ġie annullat mill-bord ta’ l-appell minħabba l-mod ta’ kif kien ġie rranġat. 
Fit-8.09 p.m. id-diskussjoni dwar dawn ir-rapporti kienet interrotta u baqgħet aġġornata.

RAPPORTI ANNWALI U STQARRIJIET FINANZJARJI TA’ L-AWTORITA` TA’ MALTA DWAR IL-KOMUNIKAZZJONI GĦAS-SNIN 2003 U 2004; U ESTIMI TA’ DĦUL U INFIQ TA’ L-AWTORITA` TA’ MALTA DWAR IL-KOMUNIKAZZJONI GĦALL-PERJODU MILL-1 TA’ OTTUBRU 2004 SAL-31 TA’ DIĊEMBRU 2005.

Il-Sur Joseph V. Tabone, is-Sur Ian Agius u s-Sur Peter Gatt, Chairman, Senior Analyst, u Head of Corporate Services ta’ l-Awtorita` ta’ Malta dwar il-Komunikazzjoni rispettivament, ħadu sehem fil-Kumitat fejn sarulhom xi mistoqsijiet dwar l-imsemmija rapporti u stqarrijiet finanzjarji.

Il-Kumitat temm id-diskussjoni dwar dawn ir-rapporti.
Fid-8:52 p.m. iċ-Chairman aġġorna l-Kumitat għal nhar l-Erbgħa, 16 ta’ Novembru, 2005 b’aġenda li tiġi komunikata aktar tard. 

